
Si Hesus ay iniharap kay Annas
Hesus, samahan Mo akong lagi.  Inang kalugud-lugod, magkasama Nating sundan si Hesus.  Hesus ko, Banal na Bantay na tinatanuran ako sa Iyong Puso at hindi ninanais na maiwang nag-iisa na wala ako, gisingin Mo ako at hayaang akong maging kasama Mo sa bahay ni Anas.  

Ikaw ngayon ay nasa sandali na kung kalian tinatanong Ka ni Anas tungkol sa Iyong turo at sa Iyong mga alagad.  At Ikaw, Hesus, upang ipagtanggol ang kaluwalhatian ng Ama, ay binuksan ang Iyong kabanal-banalang bibig at sa pamamagitan ng matunog at marangal na tinig ay tumugon:  “Nagsalita Ako sa madla at ang lahat ng naririto’y narinig Ako.”

At sa Iyong marangal na mga punto, ang lahat ay nadama ang panginginig subalit ang kanilang kataksilan ay gayon na ang isang utusan, nagnanais na parangalan si Anas ay lumapit sa Iyo at sa pamamagitan ng isang malupit na kamay ay binigyan Ka ng isang sampal, subalit napakarahas upang sumuray Ka at mapasa ang Iyong Kabanal-banalang Mukha.

Ngayon, nauunawaan ko, aking kalugud-lugod na Buhay, kung bakit Mo ako ginising.  Tama Ka, sino ang aalalay sa Iyo sa sandaling ito na malapit Ka nang tumumba?  Ang Iyong mga kaaway ay sumilakbo sa makademonyong tawanan, nagsisipulan at nagpapalakpakan, pinupuri ang isang gawang lubhang hindi makatarungan.  At Ikaw na sumusuray, ay walang masandalan sa kaninuman.  Hesus ko, niyayakap Kita; higit pa, ibig kong bumuo ng isang dinding sa pamamagitan ng aking katawan at iniaalay ko sa Iyo ang aking pisngi na may katapangan, handang tiisin ang anumang pagdurusa para sa pag-ibig sa Iyo.  Kinahahabagan Kita dahil sa kalupitang ito, at kasama Ka, ay  nagbabayad ako para sa katakutan ng maraming kaluluwa na madaling masiraan ng loob.  Nagbabayad ako para sa lahat ng mga iyon na dahil sa takot ay hindi nagsasabi ng katotothanan; para sa kakulangan ng galang sa mga pari, at para sa pagmamaktol.

Subalit Hesus kong nagdurusa, nakikita kong ipinadala Ka ni Anas kay Caifas.  Itinulak Ka nang malakas sa hagdanan, at Ikaw na aking Pag-ibig, sa masakit na pagkahulog, ay nagbabayad para sa mga nahuhulog sa kasalanan sa oras ng gabi sa ilalim tulong ng dilim, at tinatawag Mo ang mga erehe at mga taong di-naniniwala sa liwanag ng Pananampalataya.

Ibig ko ring sumunod sa Iyo sa mga pagbabayad-puring ito, at sa pagpunta kay Caifas, ipinadadala ko sa Iyo ang aking mga paghihinagpis upang ipagtanggol Ka sa Iyong mga kaaway.  Habang ako’y natutulog, magpatuloy Kang maging aking Bantay, at gisingin Mo ako kailanmang kailangan Mo.  Ibigay Mo sa akin ang Iyong halik at ang Iyong pagbabasbas, at hinahalikan ko ang Iyong Puso, at sa loob Niyon ay nagpapatuloy ako ng aking pagtulog.
Mga pagninilay at mga pagsasanay

Dinala sa harap ni Anas, tinanong niya si Hesus, tungkol sa Kanyang turo at tungkol sa Kanyang mga alagad.  Sinagot Niya ang tungkol sa Kanyang turo upang luwalhatiin ang Ama, subalit hindi Niya binanggit ang Kanyang mga alagad upang hindi magkulang sa Pag-ibig sa Diyos at sa kapwa.  At tayo – tayo ba’y malakas ang loob at matapang kapag dumating ang pagluluwalhati sa Panginoon, o pinahihintulot natin na magtagumpay ang pantaong paggalang sa ating sarili?  Dapat lagi natin sabihin ang katotohanan kahit sa harap ng kilalang mga tao.  Sa ating pagsasalita, lagi ba natin hinahanap ang kaluwalhatian ng Diyos?  Upang dakilain ang kaluwalhatian ng Diyos, tinitiis ba natin ang lahat na may tiyaga tulad ni Hesus?  Lagi ba natin iniiwasang magsalita ng masama tungkol sa ating kapwa, at ipinagpapaumanhin siya kapag narinig natin na ang iba’y sinisiraan siya?  Binabantayan ni Hesus ang ating puso.  Binabantayan ba natin ang Puso ni Hesus upang hindi Siya makatanggap ng anumang pagkakasalang hindi pa natin nababayaran?  Binabantayan ba natin ang ating sarili sa lahat ng bagay upang ang bawat isa ng ating mga pag-iisip, mga titig, mga salita, mga pagmamahal, mga tibok ng puso at mga mithiin ay maging tulad ng maraming tanod na nakapaligid kay Hesus, binabantayan ang Kanyang Puso, at nagbabayad para sa lahat ng pagkakasala?  At upang magawa ito, idinadalangin ba natin kay Hesus na bantayan ang bawat isa ng ating mga gawa, at tulungan tayong bantayan ang ating sariling mga puso?  Ang bawat gawang tinutupad natin sa Diyos ay isang Banal na Buhay na tinatanggap natin sa ating sarili.  At yayamang tayo’y lubhang may hangganan samantalang ang Diyos ay walang hangganan, hindi natin maikukulong ang isang Diyos sa ating simpleng gawa.  Samakatwid, paramihin natin ang mga iyon hanggang sa makakaya natin upang kahit man lamang mapalaki ang ating kakayahan ng kaalaman at pag-ibig.  Handa ba tayong tumugon kapag tinawag tayo ng ating Hesus?  Ang tawag ng Diyos ay maaaring gawing marinig ang sarili sa maraming paraan:  sa pamamagitan ng mga inspirasyon, sa pagbabasa ng kanais-nais na mga aklat, sa pamamagitan ng halimbawa.  Magagawa nitong marinig nang malinaw ang sarili sa pamamagitan ng mga pang-aakit ng biyaya, at kahit sa pamamagitan mismo ng mga pagmamalabis ng hangin.

Hesus kong kalugud-lugod, laging umalingawngaw nawa ang Iyong tinig sa aking puso; ang lahat na pumapaligid sa akin sa loob at labas nawa’y maging walang-tigil na tinig na tinatawagan akong ibigin Kang lagi; at ang armonya nawa ng Iyong banal na tinig ay pigilin akong pakinggan ang iba pang pantaong tinig na nakakagambala.

